
1 Xi tfisser il-frazi fil-ligi "responsabbilta tal-genituri" fil-prattika? Liema
huma d-drittijiet u d-dmirijiet ta’ detentur tar-responsabbilta tal-genituri?

Id-drittijiet u d-dmirijiet bejn it-tfal u I-genituri huma regolati bid-dispozizzjonijiet tal-Parti IV tal-Ktieb Il tal-Kodi¢i
Civili tar-Repubblika tal-Litwanja (Lietuvos Respublikos civilinis kodeksas, minn hawnhekk ’il quddiem “il-Kodi¢i
Civili”). L-Artikolu 3.155 tal-Kodi¢i Civili jistipula li t-tfal ghandhom jiehdu hsiebhom il-genituri taghhom sakemm
jilhqu |-eta magguri jew I-emancipazzjoni. Il-genituri ghandu jkollhom id-dritt u d-dmir li jrabbu u jedukaw lil
uliedhom sabiex ikunu onesti, jiehdu hsieb sahhithom u, b’kont mehud tal-istat fiziku u mentali taghhom,
joholqu kundizzjonijiet favorevoli ghall-izvilupp shih u armonjuz taghhom sabiex jippreparawhom ghal hajja
indipendenti fis-so¢jeta. Il-Kapitolu XI tal-Ktieb Il tal-Kodici Civili jistabbilixxi d-drittijiet u d-dmirijiet tal-genituri
fir-rigward ta’ uliedhom u I-Kapitolu Xl jistipula d-drittijiet u d-dmirijiet dwar il-proprjeta bejn il-genituri u t-tfal.

L-Artikolu 3.227(2) tal-Kodi¢i Civili jsostni li I-genituri adottivi ghandhom jigu ttrattati bhala I-genituri tal-minuri
skont il-ligi mid-data li fiha tidhol fis-sehh is-sentenza tal-qorti dwar |-adozzjoni, hlief f'kazijiet ec¢ezzjonali
previsti fl-Artikolu 3.222(4) tal-Kodi¢i Civili.

2 Bhala regola generali, min ghandu r-responsabbilta tal-genituri fug I-
ulied?

L-Artikolu 3.156 tal-Kodici Civili jistipula li missier u omm ghandu jkollhom drittijiet u dmirijiet indags fir-rigward
ta’ uliedhom. ll-genituri ghandu jkollhom drittijiet u dmirijiet indags fir-rigward ta’ uliedhom irrispettivament
minn jekk il-minuri jkunx twieled lil koppja mizzewga jew mhux mizzewga, wara divorzju jew annullament taz-
zwieg jew separazzjoni.

3 Jekk il-genituri ma jkunux kapaci jew ma jridux jezercitaw ir-
responsabbilta tal-genituri fug uliedhom, tista’ tinhatar persuna ohra
minflokhom?

Jekk il-genituri ma jkunux kapaci jew ma jkunux iridu jezercitaw ir-responsabbilta tal-genituri fug uliedhom, tista’
tinhatar persuna ohra minflokhom. Ghal dak il-ghan, il-Kodi¢i Civili jistabbilixxi I-istituzzjoni tat-tutela u I-kurazija

tal-minuri. Ir-regoli bazici li jirregolaw it-tqeghid ta’ minuri taht tutela/kurazija temporanja u permanenti huma
stabbiliti fl-Artikoli 3.254 u 3.257.

4 Jekk il-genituri jiddivorzjaw jew jinfirdu, ir-responsabbilta tal-genituri kif

tkun iddeterminata ghall-gejjieni?
Jekk il-genituri jiddivorzjaw, ir-responsabbilta tal-genituri ghall-gejjieni tigi determinata skont it-tip ta’ divorzju.

Jekk zwieg jigi xolt b’kunsens reciproku bejn il-konjugi, huma jkunu mehtieda jipprezentaw lill-gorti ftehim dwar
il-konsegwenzi tax-xoljiment taz-zwied (separazzjoni tal-beni, hlasijiet tal-manteniment ghat-tfal, e¢¢.). L-
Artikolu 3.53(3) tal-Kodici Civili jistipula li, meta taghti digriet ta’ divorzju, il-qorti ghandha tapprova ftehim dwar
il-konsegwenzi tax-xoljiment taz-zwied bejn il-konjugi li jirregola I-hlasijiet tal-manteniment ghat-tfal ta’ eta
minuri u lil xulxin, il-post tar-residenza tat-tfal minorenni taghhom, I-involviment tal-konjugi fl-edukazzjoni ta'
uliedhom u drittijiet u dmirijiet ohra dwar proprjeta. ll-kontenut ta’ dan il-ftehim jigi inkorporat fid-digriet ta’
divorzju. Meta jkun hemm tibdil sinifikanti fi¢-¢irkustanzi (mard jew inkapacita ghax-xoghol ta’ wiehed/wahda
mill-konjugi prec¢edenti, ecc.), il-konjugi precedenti jew wiehed/wahda minnhom jistghu jitolbu lill-gorti
timmodifika t-termini u I-kundizzjonijiet tal-ftehim taghhom dwar il-konsegwenzi tax-xoljiment taz-zwieg.

Jekk zwieg jigi xolt abbazi tar-rikors ta’ wiehed/wahda mill-konjugi, ir-rikors ipprezentat lill-gorti jrid jindika wkoll
kif ir-rikorrent ikun se jwettaq |-obbligi tieghu lejn il-konjugi I-iehor/l-ofhra u t-tfal minorenni taghhom. Fl-ghoti ta'
divorzju, il-qorti trid issolvi I-kwistjonijiet relatati mal-post tar-residenza u I-manteniment tat-tfal minorenni, il-
manteniment ta’ wiehed/wahda mill-konjugi u s-separazzjoni tal-proprjeta kondunta tal-konjugi, hlief f'kazijiet
fejn il-proprjeta tkun ingasmet skont ftehim reciproku bejniethom iccertifikat minn nutar (I-Artikolu 3.59 tal-
Kodici Civili).

Divorzju minhabba htija taz-zewg konjugi ghandu I-istess konsegwenzi bhax-xoljiment ta' zewg b’kunsens
reciproku bejn il-konjugi (I-Artikolu 3.51 sa 3.54 tal-Kodici Civili). Il-pro¢eduri ta’ divorzju minhabba htija ta’
wiehed/wahda mill-konjugi huma soggetti, mutatis mutandis, ghall-Artikolu 3.59 tal-Kodici Civili.

Dwar il-kwistjoni tas-separazzjoni, wiehed mill-konjugi jista’ jitlob lill-qorti biex jigu stabbiliti arrangamenti ta’
ghajxien separati jekk huwa ma jkunx jista’ jittollera aktar I-ghajxien mal-konjugi tieghu/taghha jew dan ikun sar
impossibbli jew jista’ jippregudika serjament I-interessi tat-tfal minorenni minhabba Cirkustanzi specifici li jistghu
ma jkunux jiddependu mill-konjugi I-iehor/l-ohra, jew il-konjugi ma jkunux ghadhom interessati li jghixu flimkien.
Meta taghti s-separazzjoni legali, il-qorti trid tahtar il-konjugi ma’ min ikunu se jghixu t-tfal u ssolvi |-kwistjonijiet
relatati mal-manteniment tat-tfal u l-involviment tal-missier (jew l-omm) separat(a) fl-edukazzjoni tat-tfal. 1z-
zewd konjugi jistghu jitolbu flimkien lill-qorti I-approvazzjoni tas-separazzjoni taghhom jekk ikunu lahqu ftehim
dwar il-konsegwenzi tas-separazzjoni taghhom f'termini tal-post tar-residenza, il-manteniment u l-edukazzjoni
tat-tfal minorenni taghhom, id-divizjoni tal-beni taghhom u I-manteniment ta’ xulxin. Fejn il-konjugi jkunu lahqu
ftehim dwar il-konsegwenzi tas-separazzjoni taghhom, il-qorti tapprova I-ftehim bil-kundizzjoni li dan ikun
konsistenti mal-ordni pubbliku u ma jaghmilx hsara lid-drittijiet u I-interessi legittimi tat-tfal minorenni taghhom
jew ta’ xi wiehed/wahda mill-konjugi. Wara li tapprova |-ftehim, il-gorti tinkorporah fis-sentenza dwar is-
separazzjoni legali.

5 Jekk il-genituri jilhqu ftehim dwar il-kwistjoni tar-responsabbilta tal-
genituri, liema formalitajiet ghandhom ikunu rrispettati biex il-ftehim jorbot
legalment?

Jekk il-genituri jkunu jghixu flimkien, l-arrangamenti u I-forma tal-manteniment jigu determinati permezz tal-
ftehim reciproku bejniethom. Ma hemm ebda mudell specjali ghal tali ftehim jew procedura ghall-konkluzjoni
tieghu. L-Artikolu 3.193 tal-Kodi¢i Civili jistipula li, fil-kaz ta’ divorzju bi ftehim re¢iproku (I-Artikolu 3.51 tal-Kodici
Civili) jew separazzjoni (I-Artikolu 3.73 tal-Kodi¢i Civili), il-konjugi ghandhom jikkonkludu ftehim li jistabbilixxi d-
dmirijiet recipro¢i taghhom fil-manteniment tat-tfal minorenni taghhom kif ukoll il-mezzi, -ammont u |-forma ta’
dak il-manteniment. Il-ftehim ghandu jigi approvat mill-qorti (I-Artikolu 3.53 tal-Kodici Civili). ll-genituri ta’ tfal
minorenni jistghu jinkludu wkoll ftehim dwar il-manteniment ta' uliedhom jekk id-divorzju taghhom ikun ibbazat
fuqg ragunijiet ohra. Jekk wiehed mill-genituri ma jikkonformax mal-ftehim dwar il-manteniment tat-tfal minorenni
taghhom kif approvat mill-qgorti, il-§enitur I-iehor jikseb id-dritt li jitlob lill-qorti tohrog il-mandat ta’ ezekuzzjoni.

6 Jekk il-genituri ma jkunux jistghu jilhqu ftehim dwar il-kwistjoni tar-



responsabbilta tal-genituri, liema huma |-mezzi alternattivi biex jigi solvut
il-kunflitt minghajr intervent tal-qorti?

Is-servizzi ta’ medjazzjoni bhala mezz alternattiv sabiex jissolvew il-kunflitti minghajr ma wiehed imur il-qorti,
huma disponibbli ghall-genituri. ll-medjazzjoni gudizzjarja hija disponibbli fil-grati ordinarji kollha. ll-medjazzjoni
gudizzjarja tigi pprovduta minghajr hlas. Hija mod irhas u aktar veloci ta’ soluzzjoni tat-tilwim. Ta’ min jinnota li |-
medjazzjoni udizzjarja tiggarantixxi I-kunfidenzjalita, u kwalunkwe parti tista’ tirtira mill-medjazzjoni gudizzjarja
minghajr ma taghti r-ragunijiet. Ir-rinviju ta’ tilwima ghall-medjazzjoni gudizzjarja jista’ jinbeda mill-imhallef
(awla) li jkun gieghed jisma’ I-kawza Civili jew minn kwalunkwe parti fit-tilwima. Aktar informazzjoni dwar il-
medjazzjoni u lista tal-medjaturi tista’ tinstab fuq is-sit web tal-grati Litwani.

7 Jekk il-genituri jmorru I-qorti, liema kwistjonijiet jistghu jigu decizi mill-
imhallef fir-rigward tat-tfal?

Jekk il-§enituri jmorru I-qorti, l-imhallef jista’ jiddeciedi dwar il-kwistjonijiet kollha li jirrigwardaw lil uliedhom,
inkluz il-post tar-residenza taghhom, id-drittijiet ta’ zjara/access tal-§enituri, il-manteniment tat-tfal minorenni, u
kwalunkwe kwistjoni ohra indikata fir-rikors ipprezentat lill-qorti.

8 Jekk il-gorti tiddeciedi li genitur wiehed biss ghandu jkollu I-kustodja tal-
ulied, dan ikun ifisser li huwa jew hija jistghu jiddeCiedu dwar I-affarijiet
kollha li jirrigwardjaw it-tfal minghajr ma qabel jikkonsultaw lill-genitur I-
iehor?

L-Artikolu 3.156 tal-Kodici Civili jistipula li I-missier u l-omm ghandu jkollhom drittijiet u dmirijiet indagqs fir-
rigward ta' uliedhom. Dan japplika irrispettivament minn jekk il-minuri jkunx twieled lil koppja mizzewga jew
mhux mizzewda, wara divorzju jew annullament taz-zwieg jew separazzjoni. ll-genituri ghandhom id-dritt u d-
dmir li jrabbu lil uliedhom, ikunu responsabbli ghall-edukazzjoni u I-izvilupp taghhom, jiehdu hsieb sahhithom, u
jipprovdu gwida spiritwali u morali. Fit-twettiq ta’ dawn id-dmirijiet, id-drittijiet tal-genituri jiehdu prec¢edenza fuq
id-drittijiet ta’ persuni ohra. Il-genituri jridu joholqu I-kundizzjonijiet biex uliedhom jattendu I-istituzzjonijiet
edukattivi sakemm jilhqu I-eta preskritta mil-ligi.

[Il-kustodija unika ta’ genitur wiehed tista’ tigi determinata biss f'kazijiet fejn I-awtorita ta' genitur tal-genitur |-
iehor tkun ristretta. Fejn il-§enituri (il-missier jew I-omm) ifallu fid-dmirijiet taghhom li jrabbu lil uliedhom,
jabbuzaw mill-awtorita ta’ genituri taghhom, jittrattaw lil uliedhom b’'mod krudili, ikollhom influwenza ta’ hsara
fuq uliedhom b'rizultat ta’ mgiba immorali jew ma jihdux hsieb uliedhom, il-qorti tista’ taghti sentenza biex
tillimita temporanjament jew indefinittivament I-awtorita taghhom ta’ genituri (dik tal-missier jew tal-omm). Meta
taghti sentenza bhal din, il-qorti tikkunsidra ¢-Cirkustanzi specifici li fughom ikun ibbazat ir-rikors ghal restrizzjoni
tal-awtorita tal-genituri. ll-genituri, madankollu, izommu d-dritt li jkollhom kuntatt mal-minuri taghhom, hlief fejn
dan imur kontra l-interessi tal-minuri. Fejn l-awtorita tal-genituri tkun limitata ghal perjodu indefinit, il-minuri
jista’ jigi adottat minghajr il-kunsens specifiku tal-genituri.

9 Jekk il-gorti tiddeciedi li I-genituri ghandu jkollhom il-kustodja kongunta
ta’ uliedhom, dan xi jfisser fil-prattika?

[I-genituri jiddeciedu |-kwistjonijiet kollha relatati mal-edukazzjoni ta’ wliedhom u kwistjonijiet ohra ta’
responsabbilta tal-genituri bi ftehim reciproku. Jekk ma jaslux ghal ftehim, kwalunkwe kwistjoni disputata tigi
solvuta mill-gorti.

[l-missier jew omm il-minuri jew il-genituri (tuturi/kuraturi) ta’ genituri minorenni legalment inkapaci jistghu
jirrikorru quddiem il-qorti rigward il-kuntatt tal-genituri mal-minuri jew l-involviment fl-edukazzjoni tal-minuri. Il-
gorti tistabbilixxi I-arrangamenti ghall-kuntatt ta’ missier jew omm separati, ma’ minuri, billi tikkunsidra I-
interessi tal-minuri bil-ghan li I-missier jew I-omm separati jkunu jistghu jgawdu I-involviment massimu fl-
edukazzjoni tal-minuri. ll-kuntatt minimu mal-minuri jista’ ji§i ordnat biss f'kazijiet fejn il-kuntatt massimu
kontinwu jkun ta’ hsara ghall-interessi tal-minuri.

10 Ghand liema qorti jew awtorita ghandi nirrikorri jekk inkun irrid
nipprezenta rikors dwar ir-responsabbilta tal-genituri? Liema formalitajiet
ghandhom ikunu rispettati u liema dokumenti ghandi nehmez mar-rikors
tieghi?

Jekk persuna tkun tixtieq tipprezenta rikors rigward ir-responsabbilta tal-genituri, hija trid tirrikorri quddiem il-
gorti distrettwali. [I-formalitajiet li jridu jigu rrispettati u d-dokumenti li jridu jigu mehmuza mar-rikors jiddependu
mir-rekwiziti specifikati fir-rikors u d-drittijiet u d-dmirijiet li jkunu kkontestati jew li jkunu jridu jigu solvuti jew
stabbiliti (dwar x'tinvolvi r-responsabbilta tal-genituri).

11 Liema procedura tapplika f'"dawn il-kazijiet? Jista” wiehed jaghmel uzu
minn proc¢edura ta’ emergenza?

It-tilwim u |-kwistjonijiet ewlenin tar-responsabbilta tal-genituri jigu ezaminati skont procedura simplifikata.
12 Nista’ nikseb ghajnuna legali biex inkopri I-ispejjez tal-pro¢edura?

Id-disponibbilta ta’ ghajnuna legali minghajr hlas hija regolata mid-dispozizzjonijiet tal-Ligi dwar I-Ghajnuna
Legali Garantita mill-Istat (Valstybés garantuojamos teisinés pagalbos jstatymas). ll-possibbilta li tinkiseb
ghajnuna legali garantita mill-Istat tiddependi mis-sitwazzjoni finanzjarja ta’ persuna.

13 Ikun possibbli li jsir appell kontra decizjoni dwar ir-responsabbilta tal-
genituri?

Iva, tista’ tappella kontra decizjoni bhal din quddiem il-qgorti superjuri skont ir-regoli generali tal-procedura Ccivili.

14 F’Certi kazijiet, jista’ jkun mehtieg |i wiehed japplika lill-qorti jew lil
awtorita ohra ghall-ezekuzzjoni ta’ decizjoni dwar ir-responsabbilta tal-
genituri. Liema procedura tapplika f'’kaz bhal dan?

Id-decizjoni ta’ qorti tigi ezegwita minn uffi¢jali gudizzjariji.

15 X'ghandi naghmel biex decizjoni dwar ir-responsabbilta tal-genituri
mahruga minn qgorti fi Stat Membru iehor tigi rikonoxxuta u infurzata f'dan
l-Istat Membru?

Ir-Regolament tal-Kunsill (KE) Nru 2201/2003 tas-27 ta’ Novembru 2003 dwar il-gurisdizzjoni u r-rikonoxximent u
l-infurzar ta’ sentenzi fi kwistjonijiet matrimonjali u kwistjonijiet ta’ responsabbilta tal-genituri huwa applikat
minghajr ebda pro¢edura specjali permezz tar-rikonoxximent ta’ sentenza mahruga mill-qorti ta’ Stat Membru
iehor tal-UE fil-Litwanja. Dan ir-Regolament huwa applikat ghall-Istati Membri kollha tal-UE bl-eccezzjoni tad-
Danimarka.

Is-sentenzi dwar id-drittijiet ta’ access u s-sentenzi li jirrikjedu r-ritorn tal-minuri, mahruga mill-grati tal-Istati
Membri tal-UE, huma soggetti ghal infurzar skont ir-regoli stabbiliti fil-Parti VI tal-Kodici tal-Pro¢edura Civili tar-
Repubblika tal-Litwanja (Lietuvos Respublikos civilinio proceso kodeksas, minn hawnhekk il quddiem “il-Kodi(i
tal-Procedura Civili”).

Ir-rikorsi biex il-§urisdizzjoni tigi trasferita minn qorti ta’ pajjiz barrani u r-rikorsi biex il-gurisdizzjoni tigi trasferita
lil qorti ta’ pajjiz barrani, kif imsemmi fl-Artikolu 15 tar-Regolament tal-Kunsill (KE) Nru 2201/2003 (u |-Artikoli 8 u
9 tal-Konvenzjoni ta’ The Hague tad-19 ta’ Ottubru 1996), jigu kkunsidrati mill-Qorti tal-Appell tal-Litwanja
(Lietuvos apeliacinis teismas).



Ir-rikorsi msemmija jigu kkunsidrati skont il-procedura stabbilita fil-Kapitolu 39 tal-Kodici tal-Pro¢edura Civili, bil-
kundizzjoni li r-Regolament tal-Kunsill (KE) Nru 2201/2003 ma jipprevedix mod iehor. Rikorsi bhal dawn mhumiex
soggetti ghal mizati tal-gorti.

Ir-rikorsi pprezentati lill-Qorti tal-Appell tal-Litwanja jridu jikkonformaw mar-rekwiziti generali ghall-atti
procedurali (I-Artikolu 111 tal-Kodici tal-Procedura Civili). F’konformita mal-Artikolu 15 tar-Regolament tal-Kunsill
(KE) Nru 2201/2003, ir-rikors u kwalunkwe appendici ta” akkumpanjament iridu jigu pprezentati fil-lingwa tal-
Istat, jew iridu jigu mehmuza traduzzjonijiet taghhom fil-Litwan. Fejn ir-rikorrent ikun jirrisjedi barra r-Repubblika
tal-Litwanja u ma jkunx hatar rapprezentant ghall-kawza jew persuna awtorizzata biex tikseb I-atti procedurali li
tkun tirrisjedi/ikollha uffic¢ju professjonali fir-Repubblika tal-Litwanja (I-Artikolu 805 tal-Kodici tal-Procedura
Civili), ir-rikors irid jindika indirizz fir-Repubblika tal-Litwanja jew I-indirizz ta’ apparat terminali tat-
telekomunikazzjoni, fejn I-atti procedurali jigu nnotifikati lir-rikorrent. Madankollu, dawn ir-rekwiziti ma
japplikawx ghar-rikorsi pprezentati lill-Qorti tal-Appell tal-Litwanja minn qorti ta’ pajjiz barrani.

Fejn ikun xieraq, il-Qorti tal-Appell tal-Litwanja tista’ titlob lis-Servizz Statali ghall-Protezzjoni tad-Drittijiet tat-Tfal
u I-Adozzjoni fi hdan il-Ministeru tas-Sigurta Socjali u x-Xoghol tar-Repubblika tal-Litwanja (Valstybés vaiko teisiy
apsaugos ir jvaikinimo tarnyba prie Lietuvos Respublikos socialinés apsaugos ir darbo ministerijos) jissottometti
opinjoni dwar l-espedjenza tat-tehid jew tat-trasferiment tal-gurisdizzjoni. II-Qorti tal-Appell tal-Litwanja
tistabbilixxi limitu ta’ zmien sa meta trid tigi pprezentata din I-opinjoni.

Rikors irid jigi kkunsidrat mill-Qorti tal-Appell tal-Litwanja sa mhux aktar tard minn sitt gimghat mid-data li fiha I-
gorti tkun irceviet ir-rikors.

Wara li tkun ikkunsidrat rikors biex il-gurisdizzjoni tittiehed minghand qorti ta’ pajjiz barrani u tkun adottat
decizjoni biex taccetta r-rikors, il-Qorti tal-Appell tal-Litwanja, wara li tikkunsidra ¢-cirkustanzi tal-kaz, tahtar qorti
Litwana kompetenti biex tikkunsidra |-kaz fil-Litwanja. ll-pro¢edimenti mibdija fil-qorti tal-pajjiz barrani jigu
trasferiti lill-qorti Litwana kompetenti ghal ezami tal-merti tal-kaz. F'dan il-kaz, id-dispozizzjonijiet tal-Artikolu 35
tal-Kodici tal-Procedura Civili japplikaw mutatis mutandis u l-procedimenti jissoktaw fil-qorti Litwana kompetenti.
Fejn ikun xieraq, il-gorti Litwana kompetenti tistabbilixxi I-pozizzjoni tal-partijiet fil-pro¢edimenti u tiehu mizuri
sabiex telimina kwalunkwe nuqgqas li jista’ jaffettwa I-atti procedurali.

16 F’liema qorti f'dan I|-Istat Membru ghandi nirrikorri biex nopponi r-
rikonoxximent ta’ decizjoni dwar ir-responsabbilta tal-genituri mahruga
minn gorti fi Stat Membru iehor? Liema procedura tapplika f'dawn il-
kazijiet?

Appell irid jigi pprezentat quddiem il-Qorti Suprema tal-Litwanja (Lietuvos AuksSciausiasis Teismas). Dan jigi
ezaminat bhala appell fil-kassazzjoni skont id-dispozizzjonijiet tal-Kodici tal-Procedura Civili.

17 Liema ligi ghandha tigi applikata mill-qorti fi procediment dwar ir-
responsabbilta tal-genituri meta t-tfal jew il-partijiet ma jkunux jghixu f'dan
l-Istat Membru jew ikunu ta’ nazzjonalitajiet differenti?

II-ligi applikabbli ghar-relazzjonijiet bejn il-genituri u t-tfal hija stabbilita mill-Artikolu 1.32 tal-Kodici Civili. Ir-
relazzjonijiet personali u fir-rigward tal-beni bejn il-genituri u t-tfal huma regolati mil-ligi tal-Istat fejn il-minuri
jkun abitwalment residenti. Jekk I-ebda genitur ma jkun abitwalment residenti fl-Istat fejn il-minuri jkun

abitwalment residenti u I-minuri u z-zewg genituri jkunu cittadini tal-istess Stat, tapplika I-ligi tal-Istat li tieghu
jkunu lkoll ¢ittadini.

Fi kwistjonijiet li jirrigwardaw ir-responsabbilta tal-genituri, il-qorti kompetenti tigi determinata skont il-
Konvenzjoni ta’ The Hague tad-19 ta’ Ottubru 1996 fuq il-Gurisdizzjoni, il-Ligi Applikabbli, Rikonoxximent,
Infurzar u Kooperazzjoni dwar ir-Responsabbilta tal-Genituri u Mizuri ghall-Protezzjoni tat-Tfal.

[I-ligi applikabbli ghall-protezzjoni tal-minorenni, it-tutela u |-kurazija taghhom hija determinata skont il-
Konvenzjoni ta’ The Hague dwar il-kompetenza tal-Awtoritajiet u I-Ligi Applikabbli fil-qasam tal-Protezzjoni tal-
Minorenni.



L-obbligi ta’ manteniment (alimenti) fi hdan il-familja huma regolati mill-Konvenzjoni ta’ The Hague dwar il-Ligi
Applikabbli ghall-Obbligi ta’ Manteniment.

Din il-pagna web hija parti minn L-Ewropa Tieghek.
Nilgghu I-feedback tieghek dwar I-utilita tal-informazzjoni pprovduta.

[x]

L-ahhar aggornament: 15/12/2020

ll-verzjoni bil-lingwa nazzjonali ta’ din il-pagna tinzamm mill-punt ta’ kuntatt tan-NGE rispettiv. It-traduzzjonijiet saru mis-
servizz tal-Kummissjoni Ewropea. Jista' jkun hemm xi tibdil imdahhal fl-original mill-awtorita nazzjonali kompetenti li jkun
ghadu ma jidhirx fit-traduzzjonijiet. La I-NGE u langas il-Kummissjoni Ewropea ma jac¢cettaw ebda responsabbilta fir-rigward
ta' kwalunkwe informazzjoni jew dejta li tinsab jew li hemm referenza ghaliha f'dan id-dokument. Jekk joghgbok irreferi ghall-
avviz legali sabiex ticcekkja r-regoli dwar id-drittijiet tal-awtur ghall-Istati Membri responsabbli minn din il-pagna.


https://europa.eu/youreurope/#mt
https://foq.youreurope.europa.eu/info-service-ft/?lang=mt

